Ամփոփաթերթ
«Հայաստանի Հանրապետության  կառավարության 2022 թվականի մարտի  3-ի N 276-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման  նախագծի ընդունման 

	1. Շրջակա միջավայրի նախարարություն

	23.03.2026թ.

	
	№ 1/01.8/2399

	Ի պատասխան Ձեր 2026 թվականի մարտի 13-ի N 01/5464 գրության` հայտնում եմ, որ «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	Ընդունվել է։


	2. [bookmark: _Hlk166660078]ՀՀ տարածքային կառավարման և ենթակառուցվածքների նախարարություն
	25.03.2026թ.

	
	    № ԴԽ/14.2/11315-2026

	Ձեր կողմից ներկայացված «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ տարածքային կառավարման և ենթակառուցվածքների նախարարությունում։
Նախագծի վերաբերյալ դիտարկումներ և առաջարկություններ չկան։
	Ընդունվել է։

	3. [bookmark: _Hlk225779175]ՀՀ արդարադատության նախարարություն
	24.03.2026թ.

	
	    № /27.0.1/14913-2026

	Ի պատասխան Ձեր 2026 թվականի մարտի 13-ի թիվ 01/5464 գրության՝ հայտնում ենք, որ «Հայաստանի Հանրապետության կառավարության 2022 թվականի մարտի 3-ի N 276- որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ արդարադատության նախարարությունը դիտողություններ և առաջարկություններ չունի:
	Ընդունվել է։

	4. ՀՀ ֆինանսների նախարարություն
	31.03.2026թ.

	
	N 01/9-2/8359-2026

	Ի պատասխան Ձեր սույն թվականի մարտի 13-ի N 01/5464-2026 գրության՝ «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ կատարելու մասին ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է փոփոխություններ կատարել ՀՀ-ում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագրի (Ծրագիր) կարգավորումներում, մասնավորապես՝ երկարացնել Ծրագրի գործողության ժամկետը և հնարավորություն ընձեռել տնտեսավարողներին մասնակցության դիմումների ներկայացման ժամկետը 2024թ. դեկտեմբերի 30-ի փոխարեն սահմանել մինչև 2026թ. դեկտեմբերի 30-ը, Շահառուի կողմից ներդրումային ծրագրի իրականացման 3 տարի ժամկետը սահմանել 4․5 տարի:
Այս կապակցությամբ հարկ է նշել, որ.
1. Որպես փորձնական՝ Ծրագրի ժամկետն արդեն իսկ երեք անգամ երկարաձգվել է (2022թ. սեպտեմբերի 30-ի փոխարեն 2023թ. սեպտեմբերի 30-ը, այնուհետև 2023թ. դեկտեմբերի 30-ը, ապա 2024թ. դեկտեմբերի 30-ը), ինչպես նաև Ծրագրում իրականացված այլ փոփոխություններին զուգահեռ (երկու անգամ նվազեցվել է ներդրումային ծրագրերի արժեքը (խոզաբուծության, տավարաբուծության համար 10.0 մլրդ դրամի և իսկ թռչնաբուծության համար 8.0 մլրդ դրամի փոխարեն 3 ուղղությունների համար սահմանվել է 1.0 մլրդ դրամ, իսկ ՀՀ կառավարության 18.12.2014թ. N1444-Ն որոշմամբ հաստատված ցանկում ընդգրկված համայնքների բնակավայրերում գործունեություն ծավալող տնտեսավարողների համար առնվազն 500.0 մլն դրամ), լրացուցիչ խոչընդոտներից խուսափելու և Ծրագրին դիմելու հնարավորությունները չսահմանափակելու նպատակով, Ծրագրի շահառուների ընտրության չափանիշներից հանվել է գյուղատնտեսության ոլորտում առնվազն 2 տարի գործունեություն ծավալելու պարտադիր պահանջը) նախատեսվել են նաև անցումային դրույթներ, համաձայն որի Ծրագրի պահանջներին համապատասխան ներկայացված դիմումների շրջանակում պայմանագրեր կկնքվեն նաև Ծրագրի դիմումների ներկայացման համար սահմանված ժամկետի ավարտից հետո՝ ծրագրով սահմանված ընթացակարգով։
	Միաժամանակ նախագծի հիմնավորման համաձայն՝ գյուղատնտեսության ոլորտում Կառավարության կողմից իրականացվող քաղաքականությունն ուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար ու արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը։
Ելնելով վերոգրյալից, հաշվի առնելով արդեն իսկ իրականացված ներդրումային ծրագրերի քանակը (համաձայն ներկայացված հիմնավորման՝ Ծրագրով նախատեսված 5-ի փոխարեն կնքվել է 11 ներդրումային ծրագրի) և նկատի ունենալով, որ Ծրագիրը փորձնական բնույթ էր կրում, առավել նպատակահարմար է Ծրագրի գործողության ժամկետի երկարացման նպատակահարմարությանն անդրադառնալ փաստացի արդյունքների ու արդյունավետության վերլուծելությունից հետո:
	


















Մասամբ է ընդունվել:
Հիմնավորման մեջ արդեն իսկ նշվել է, որ ծրագրի շրջանակում աշխատանքները ավարտելու ժամկետը երկարացվում է, քանի որ գործնականում խնդիրներ են առաջանում շահառուների մոտ շինարարության թույլատվության և Շրջակա միջավայրի վրա ազդեցության գնահատման գործընթացների ժամանակատարության հետ կապված:
Իսկ դիմումների ընդունման համար ևս վեց ամիս ժամկետ է տրվում տնտեսավարողներին, քանի որ ավարտված 1 ներդրումային ծրագրի և ընթացքի մեջ գտնվող նախագծերի ընթացիկ արդյունքների վերլուծությունը ցույց է տալիս, որ այս ծրագրի ազդեցությունը մեծ է լինելու գյուղատնտեսական արտադրանքի արտադրության ծավալների և պարենային ինքնաբավության ցուցանիշների վրա:

	2. Հարկ է նշել նաև, որ 2025թ. գործում է Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության ծրագիրը, որով մասնավորապես նախատեսվում է կենդանիների պահվածքի պայմանները բարելավելու, արդյունքում կենդանիների մթերատվության ցուցանիշները բարձրացնելու նպատակով պետական աջակցության միջոցով խթանել անկապ բոքսային պահվածքով անասնաշենքերի կառուցումը կամ վերակառուցումը՝ փոխհատուցելով այդ նպատակով կատարվող ծախսերը և սուբսիդավորելով ներգրավված վարկերի տոկոսադրույքները:
Այս պարագայում բացահայտման կարիք ունի Ծրագրի շրջանակներում մասնակցության դիմումների ներկայացման ժամկետը հերթական անգամ երկարաձգելու շարժառիթներն ու վերջինիս մասնակցության նպատակով հայտեր ներկայացնելու հավանականության վերլուծությունը, ինչպես նաև նշված երկու ծրագրերի միաժամանակյա գործողության նպատակահարմարությունը՝ հաշվի առնելով վերջիններիս շրջանակներում փոխհատուցման նպատակների կրկնորդումները:
	Մասամբ է ընդունվել։
Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության ծրագրով նախատեսվում է պետական աջակցություն տրամադրել միայն խոշոր եղջերավոր կենդանիների համար անկապ բոքսային պահվածքով անասնաշենքերի կառուցման կամ վերակառուցման համար՝ փոխհատուցելով այդ նպատակով կատարվող ծախսերը կամ սուբսիդավորելով ներգրավված վարկերի տոկոսադրույքները: Այս ծրագրով խոշոր ներդրումային ծրագրերին աջակցություն չի ցուցաբերվում, ավելին, ծրագրով չի խթանվում խոզաբուծության և թռչնաբուծության ոլորտների զարգացումը:


	3. Հիմնավորմամբ չեն ներկայացվել Նախագծի ընդունման դեպքում պահանջվող լրացուցիչ ֆինանսական միջոցների ծավալը՝ համապատասխան հաշվարկ-հիմնավորումներով ու ֆինանսավորման աղբյուրները:  
	Մասամբ է ընդունվել։
Հիմնավորումը լրամշակվել է: Ներկայացվել է, որ նախագծով առաջարկվող փոփոխությունները 2026 թվականի պետական բյուջեի ծախսերի վրա ազդեցություն չեն ունենա: Իսկ հետագա տարիների համար, կախված դիմումների փաստացի քանակից և արդյունքներից անհրաժեշտ ֆինանսական միջոցները կգնահատվեն և կներկայացվեն միջնաժամկետ ծախսային ծրագրերում: Միաժամանակ հաշվի առնենք, որ դիմումների ընդունման ժամկետի երկարացումը 2027 թվականի բյուջեի ծախսերի վրա նույնպես ազդեցություն չի ունենա՝ կապված աշխատանքների ժամկետների երկարացման հետ: 

	5. Ֆինանսատնտեսական նախարարական կոմիտեի նիստ
	18.04.2026թ.

	1. 
	

	Նախագծում հստակեցնել աուդիտորական ընկերության կողմից տրամադրվող եզրակացության անվանումը։
	
Ընդունվել է:




